
Бухоро вилоят адлия бошқармасининг 
Тарғибот ва ҳуқуқий маърифат бўлими тўғрисида

НИЗОМ

I. Умумий қоидалар

1. Бухоро вилоят адлия бошқармасининг Тарғибот ва ҳуқуқий маърифат бўлими (бундан буён матнда Бўлим деб юритилади) Бухоро вилоят адлия бошқармаси (бундан буён матнда Бошқарма деб юритилади) аппаратининг таркибий бўлинмаси ҳисобланади.

2. Бўлим ўзининг фаолиятида Ўзбекистон Республикасининг Конституцияси, қонунлари ва Ўзбекистон Республикаси Олий Мажлиси палаталарининг қарорлари, Ўзбекистон Республикаси Президентининг фармонлари, қарорлари ва фармойишлари, Ўзбекистон Республикаси Вазирлар Маҳкамасининг қарорлари ва фармойишлари, бошқа норматив-ҳуқуқий ҳужжатлар, Ўзбекистон Республикаси Адлия вазирлиги тўғрисидаги низом, Вазирлик Ҳайъатининг қарорлари, Ўзбекистон Республикаси адлия вазирининг (бундан буён матнда вазир деб юритилади) буйруқлари ва фармойишлари, Бошқарманинг Низоми, шунингдек мазкур Низомга амал қилади.

II. Бўлимнинг вазифалари ва функциялари

3. Бўлимнинг асосий вазифалари қуйидагилардан иборат:

жамиятда аҳолининг ҳуқуқий онгини, ҳуқуқий маданиятини оширишга, қонунийликни мустаҳкамлашга йўналтирилган ҳуқуқий тарғибот ва маърифат соҳасидаги давлат органлари, жамоат бирлашмаларининг ишларини мувофиқлаштиришни амалга ошириш;

давлат ва жамият қурилиши соҳасини демократлаштиришнинг замонавий талаблари ва стандартларини ҳисобга олган ҳолда ҳуқуқшунос кадрларни тайёрлаш, қайта тайёрлаш, малакасини ошириш бўйича фаолиятни назорат қилиш ва мувофиқлаштириш;
бошқарма интернет тармоғида мавжуд веб ресурслар фаолиятини доимий такомиллаштириб бориш; 

бошқарма ва унинг тизимига кирувчи идораларга нисбатан ижтимоий фикрни вақти-вақти билан ўрганади ва унинг якунлари бўйича раҳбариятга таклифлар киритиб бориш;

бошқарма ва унинг тизимига кирувчи идораларга нисбатан республика ва хорижий ОАВлар муносабатини таҳлил қилиб бориш ва улар тўғрисида раҳбариятни хабардор қилиш.
4. Бўлим ўзига юкланган вазифаларни бажариш учун қуйидаги функцияларни амалга оширади:

ҳуқуқий тарғибот ва ҳуқуқий таълим аҳволини таҳлил қилади, уларни такомиллаштириш бўйича таклифлар ишлаб чиқади;

жамиятда ҳуқуқий онг, ҳуқуқий маданиятни оширишга, қонунийликни мустаҳкамлашга йўналтирилган ҳуқуқий билимларни аҳоли ўртасида тарғиб қилинишини ташкил этади;

ҳуқуқ соҳасида таълим ишлари услубий жиҳатдан таъминланишини ташкил этади, ҳуқуқий тарбия ва таълимнинг замонавий шаклларини жорий этиш бўйича тавсиялар ишлаб чиқади;

ҳуқуқий фанларни ривожлантириш чораларини кўради;

олий ва ўрта махсус, касб-ҳунар таълими муассасаларининг талабалари 
ва ўқувчилари учун юридик дарсликлар, ўқув қўлланмалари, норматив-ҳуқуқий ҳужжатлар тўпламлари, шунингдек, бошқа юридик адабиётлар нашр этилишини ташкил этади;

жамиятни ҳуқуқий ахборот билан таъминлаш тизимини такомиллаштириш бўйича дастурлар ва тадбирларни ишлаб чиқади ва амалга оширади;

бошқарма тизимига кирувчи ҳамда бошқа идоралар билан ўзаро ҳамкорликда илмий-амалий конференциялар, ўқув машғулотлари, давра суҳбатлари, семинарлар 
ва учрашувларни ҳамда очиқ мулоқотларни ўтказишни ташкил этади;

Жамиятда ҳуқуқий маданиятни юксалтириш миллий дастурини ҳаётга татбиқ этиш бўйича чора-тадбирларни амалга оширади;

замонавий талаблар ҳамда давлат ва жамият қурилиши соҳасидаги демократлаштириш жараёнларини, стандартларни ҳисобга олган ҳолда ҳуқуқшунос кадрларни тайёрлаш, қайта тайёрлаш ва малакасини оширишни ташкил этади;

ҳуқуқшунослар тайёрлаш, қайта тайёрлаш ва малакасини ошириш тизимини такомиллаштириш бўйича таклифлар ишлаб чиқади;

давлат органлари ва бошқа органлардан олинган ҳуқуқий статистика маълумотларини умумлаштиради ва таҳлил қилади;

фуқаролар ва ташкилотларнинг соҳага оид мурожаатларини кўриб чиқади, ушбу масалалар бўйича шикоят ва аризалар ҳар томонлама холисона кўриб чиқилишини таъминлайди;

Ўзбекистон Республикаси Президенти, Ўзбекистон Республикаси Вазирлар Маҳкамаси, Адлия вазирлиги, Бошқарма раҳбариятининг топшириқлари бўйича ва ўз ташаббусига кўра соҳага оид қонунлар ва бошқа норматив-ҳуқуқий ҳужжатлар лойиҳаларини ишлаб чиқади ва уларни кўриб чиқиш учун белгиланган тартибда киритади;

Бошқарма раҳбариятининг топшириғига кўра, давлат органларида ўз ваколатига кирадиган масалалар юзасидан Бошқарманинг вакили сифатида қатнашади;

Бўлим фаолияти соҳасидаги қонун ҳужжатларини қўллаш бўйича хулосалар тайёрлаб, Бошқарма раҳбариятига киритади;

“Huquq va burch” ижтимоий-ҳуқуқий журнали ва “Инсон ва қонун” ҳуқуқий газетаси таҳририятларининг жойлардаги мухбирлари фаолиятига амалий ёрдам беради ҳамда уларни ишларини ўрганади ва фаолиятини такомиллаштириш бўйича таклифлар ишлаб чиқиб Бошқарма бошлиғига ва Адлия вазирлиги марказий аппарати Ҳуқуқий тарғибот ва ҳуқуқий таълим бошқармасига киритади;

Бошқарма марказий аппарати бўлимлари ва нотариат ҳамда ФҲДЁ бўлимларининг ҳуқуқий тарғибот ва ҳуқуқий маърифат бўйича ишларини мувофиқлаштириб боради.

Бошқарма тизимига кирувчи идоралар ҳамда миллий ва хорижий ОАВлар билан ҳамкорликда босма материалларни тайёрлаш ва чоп этиш, адлия тизими ҳаёти билан боғлиқ бўлган телекўрсатув ва радиоэшиттиришларни тайёрлайди ва намойишини таъминлайди;

ўзининг вазифаларини самарали ташкил этиш учун зарур бўлган ахборотларни тўплайди ва қайта ишлайди;

матбуот анжуманлари, брифингларни ташкил этади ҳамда ОАВ орқали пресс-релизларни тарқатади;

адлия тизими фаолияти билан боғлиқ телекўрсатув ва радиоэшиттиришларни тайёрлашда иштирок этади;

фуқароларнинг ҳуқуқий саводхонлигини юксалтиришга қаратилган роликлар тайёрлашда ва уларнинг эфирга узатилишини таъминлашда иштирок этади;

раҳбарият ва масъул ходимларининг оммавий ахборот воситалари билан матбуот анжуманлари, брифинглари ва бошқа учрашувларини ташкил этади; 

ОАВларда эълон қилинаётган тизим фаолиятига оид ижобий ва танқидий чиқишларни таҳлил этади ва раҳбариятга ахборот киритади;

Бўлим ўз ваколатлари доирасида бошқа вазифа ва функцияларни ҳам амалга ошириши мумкин.

5. Бўлим ўзига юклатилган вазифа ва функцияларни бевосита, шунингдек Бошқарма марказий аппарати бўлимлари ва нотариат ҳамда ФҲДЁ идоралари орқали амалга оширади.

III. Бўлимнинг ҳуқуқлари ва жавобгарлиги

6. Бўлим ўз зиммасига юклатилган вазифалар ва функцияларни бажариш учун қуйидаги ҳуқуқларга эга:

давлат бошқаруви органлари, маҳаллий давлат ҳокимияти органлари, ҳуқуқни муҳофаза қилувчи органлар ва назорат тузилмалари, шу жумладан, прокуратура органлари, бошқа ташкилотлардан, шунингдек уларнинг мансабдор шахсларидан уларнинг ваколатига кирувчи масалалалар юзасидан ҳужжатларни, статистика ва бошқа маълумотларни, таҳлилий материалларни, хулосалар ва бошқа ахборотларни сўраш, беришни талаб қилиш ва олиш;

Ўзбекистон Республикаси Президенти, Ўзбекистон Республикаси Вазирлар Маҳкамаси ва бошқа давлат органлари кўриб чиқиши учун қонун ҳужжатларини 
ва ҳуқуқни қўллаш амалиётини такомиллаштириш масалалари бўйича белгиланган тартибда Адлия вазирлигига таклифлар киритиш;

барча давлат органлари ва бошқа ташкилотлардан ҳуқуқий статистикани ташкил этиш ва юритиш учун зарур бўлган маълумотларни олиш;

бошқарма ва унинг тизимига кирувчи идоралар масъул ходимларининг ОАВларда чиқишлари, тизим фаолияти билан боғлиқ фильмлар, мавзуга оид доимий саҳифалар, теле ва радио кўрсатув ҳамда эшиттиришлар тайёрлашда иштирок этадиган экспертлар гуруҳини тасдиқлаш, шунингдек, тизими фаолиятини ёритишда фаол иштирок этган ходимлар, журналистлар ва ОАВнинг бошқа ходимларини рағбатлантириш юзасидан таклифлар тайёрлаш.

Бўлим қонун ҳужжатларига мувофиқ бошқа ҳуқуқларга ҳам эга бўлиши мумкин.

7. Бўлим ўзига юклатилган вазифаларнинг бажарилиши учун жавобгардир.

IV. Бўлим фаолиятини ташкил этиш

8. Бўлим фаолиятига раҳбарликни вазир томонидан лавозимга тайинланадиган ва лавозимдан озод қилинадиган етакчи маслаҳатчига амалга оширади. У вазир томонидан лавозимига тайинланади ва лавозимидан озод қилинади.

9. Бўлим етакчи маслаҳатчиси:

Бўлим фаолиятига умумий раҳбарликни амалга оширади, Бўлим ишларини ташкиллаштиради, йўналтиради ва назорат қилади;

Бўлимга юклатилган вазифа ва функцияларнинг бажарилиши учун шахсан жавоб беради;

Бошқармадаги бўлимларнинг фаолиятини мувофиқлаштиради, Бўлим ходимлари ўртасида вазифаларни тақсимлайди ва функционал вазифалар, аниқ топшириқларнинг бажарилиши учун ходимнинг жавобгарлик доирасини белгилайди;

Бошқарма раҳбарияти топшириқлари, фармойишлари, буйруқлари ва кўрсатмаларининг ходим томонидан бажарилишини текширади, ҳужжатларнинг ўз вақтида ижро этилишини назорат қилади;

Бошқарма раҳбариятига ходимни рағбатлантириш, интизомий жавобгарликка тортиш тўғрисида таклиф киритади;

Бўлим таркибини ҳамда фаолиятини такомиллаштириш бўйича таклифлар тайёрлайди, Бўлим фаолиятига оид муҳим масалалар ҳақида Бошқарма бошлиғи ва унинг ўринбосарларига мунтазам равишда ахборот беради;

Бўлим ходимидан меҳнат интизомини бузганлик, юклатилган вазифаларни ўз вақтида ёки лозим даражада бажармаганлик ҳолатлари юзасидан тушунтиришлар олади;

ўз ваколати доирасида тегишли ҳужжатларни имзолайди;

10. Ўзининг хизмат вазифаларини бажариш вақтида юклатилган ваколатлар доирасидан четга чиққанликлари, шунингдек қонунга хилоф ҳаракатлар ёки ҳаракатсизлиги, хизмат вазифаларини бажармаганликлари ёхуд лозим даражада бажармаганликлари ва хизмат этикаси қоидаларини бузганлиги учун етакчи маслаҳатчи қонун ҳужжатларида белгиланган тартибда интизомий ёки бошқа турдаги жавобгарликка тортилади.

